
Еліміздің экономикасына біршама әсер ететін ауыл шаруашылығы 

саласының қазіргі таңда алға қойған міндеттерінің бірі – ет өндірудің 
деңгейін жоғарылату және сапасын жақсарту. Себебі бүгінгі таңда халықтың 
жүнге және қаракөлге деген сұранысы төмендеп кетті. Жүнге деген 
сұраныстың төмендеуін жасанды жүн талшықтарының кең қолданыста 
болуымен, қойдан алынған жүнді өңдеуге арналған жеңіл өнеркәсіптің баяу 
дамуымен түсіндіруге болады.  

Мемлекетіміздің ауыл шаруашылығын, оның ішінде қой 
шаруашылығын дамытуға үлес қосу мақсатында Ақмола облысында 
орналасқан «Табыс» шаруа қожалығының басты мақсаты шаруашылықта 
өсірілетін қазақтың құйрықты ұяң жүнді қой тұқымынан сапалы, 
экологиялық таза ет өндіру.  

Қазақтың ұяң жүнді құйрықты қой тұқымы жоғары деңгейдегі ет және 
сапалы кілемдік жүнімен ерекшеленеді. Бітімі шымыр, сүйегі мықты, 
тұлғасы орташадан жоғары, жоталы, кеудесі кең, құйрығы үлкен. Жүні ұяң, 
ақ және ақшыл түсті. Қошқарлары орта есеппен 90 – 112 кг, саулықтары 58 – 
62 кг салмақ тартады. Жүн түсімі – осы ретпен 4,5 – 5,2 кг және 2,5 – 3,2 кг-
ды, таза жүн шығымы 66 – 72%-ды құрайды. Әр 100 саулықтан 105 – 110 
қозы алынады. Төлдері өте тез өсіп жетіледі. Енесінен бөлген кездегі 4 – 4,5 
айлық қозының салм. ересек қойлардың 38 – 57%-ын, 1,5 жастағы төлдердің 
салм. 69 – 93%-ын құрайды. 4 – 4,5 айлық еркек қозылардың сойыс шығымы 
52 – 54%-ды, 1,5 жастағыларында 54 – 56%-ға тең [1,2]. «Табыс» шаруа 
қожалығы өсірілетін аталған қой тұқымы халықты сапалы және экологиялық 
таза етпен және елімізде қазіргі таңдақолға алынып жатқан жеңіл өнеркәсіпті 
сұранысқа ие (ақ және ақшыл түсті) жүнмен қамтамасыз етуге айтарлықтай 
септігін тигізеді.  

Құйрықты қойлардың қозылары басқа тұқым қойларының қозыларына 
қарағанда ширақ, төзімді, өміршеңдігі жоғары, мал басының сақталуыда 
жоғары келеді [3]. Ал қой басын көбейту үшін жас малдардың (қозылардың) 
үлесін арттыру маңызды. Жас малдарды жақсы азықтандырғанда өте жылдам 
өседі және азық құрамындағы жұғымды заттарды көп мөлшерде 
пайдаланады. Қозылардың салмақ өсуінің жыныстық ерекшелігін ескерсек 
еркек қозылардың енелерінен айырған кезге дейін жылдам өсе отырып 



салмақтық басымдылық болады, ал енелерінен айырғаннан кейін бірнеше 
уақыт аралығында өсіп-жетілу жылдамдығы кемитінін байқаймыз. Осы 
орайда жайылым жақсы болса аталған қозылардың өсуінің кемуі мен салмақ 
қосуы азаюы атты дағдарыстары аса байқалмайды. Қазақстанның кең алқап 
жерін пайдаланып, жас малдарды жайып семірту арқылы да арзан ет алуға 
болады.  

Қойларды жайып семіртуде табиғи жайылымдармен бірге екпе 
жайылым, аңыздық егіс және басқа жайылымдар пайдаланылады. Арнайы 
екпе дақылдары болмаған жағдайда сапалы әрі мол ет өнімін алу үшін 
құрама жеммен азықтандыру керек. Көк шөпке жаю және еркін суару 
(экологиялық таза ет алу үшін түрлі метал қалдықтарымен ластанбаған, 
зоогигиеналық талапқа сай су арналарынан суару керек) қойдың тез семіріне 
және азық үнемдеуде тиімді.  

Қазақтың құйрықты ұяң жүнді қойларының құйрық көлемі үлкейген 
сайын тірілей салмағы да артады және құйрық көлемі мен жүн түсімінің, 
ұзыныдығының арасында байланысы бар екендігі анықталған. Қой малын 
құнарлылығы жоғары түйіршіктелген азықпен азықтандыру арқылы 
бордақылаған кезде олардан сапалы, халыққа ұнамды ет алуға, сонымен бірге 
экономикалық тұрғыдан шаруашылыққа табысты болуға зор мүмкіндік 
береді [4].  

Табыс шаруашылығында өсірілетін қазақтың құйрықты ұяң жүнді 
қойларының әртүрлі жастағы еркек тоқтылары мен ісектерінің ет өнімділігі 
көрсеткіші төмендегідей болады (1 кесте )  
1-кесте - Әртүрлі жастағы қазақтың ұяң жүнді еркек қойларының ет 
өнімділігі    

Көрсеткіштері Қойлардың жасы, ай 
n 4-4,5 n 8 n 18 

Сояр алдындағы 
тірілей салмағы, кг 5 36,5±0,64 5 43,0±0,56 5 82,4±0,36 

Ұша салмағы, кг 5 18,4±0,71 5 22,0±0,60 5 42,6±0,45 
Ұша шығымы, % 5 50,4 5 51,2 5 51,7 
Іш майы, кг 5 0,8±0,46 5 1,3±0,38 5 2,5±0,30 
Сойыс шығымы, % 5 52±6 5 54,2 5 54,7 

Табыс шаруашылығында өсірілетін қазақтың құйрықты қойларынан 
алынған еркек тоқтылардың 4-4,5 айындағы орташа салмағы 35-38 кг, ал 
сойыс салмағы 18-40 кг болады.  

Ал, жақсы жайылымда жайылған 8-айлық еркек тоқтылардың тірі 
салмағы 40-45 кг, құйрық майы 2-3 кг, бордақыланған ересек ісектердің 
тірілей салмағы, сәйкесінше 80-85 кг, өндірілетін таза еті 40-46,5 кг-ға дейін 
жеткізілді, ал сойыс шығымын 50-55 %-ға дейін барды.  

Әлемдік саудада «эко» маркалы, яғни экологиялық таза өнімдерге 
қызығушылық танытылуда және халықтан көп сұранысқа ие. Осыған орай 
Ақмола облысында орналасқан «Табыс» шаруа қожалығында ұяң жүнді 



құйрықты қойлардан экологиялық таза қой етін өндіру көзделуде. 
Экологиялық таза ұяң жүнді қой тұқымының етін өндіру технологиясын 
меңгеру әлемдікет саудасына шығуда құнды. Экологиялық таза мал өнімін 
алу үшін ең маңыздысы жайылымдағы немесе бордақылау мерзіміндегі азық 
пен малға берілетін қосымша жемнің, судың ветеринарлық-санитарлық 
талапқа сай болуы. 

